
CYNGOR TREF CAERFYRDDIN 
CYFARFOD MISOL Y CYNGOR 

A GYNHALIWYD AR 25 CHWEFROR 2015
Y Maer, y Cyngh Arwel Lloyd, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 25ain o Chwefror 2015, am 7.30 pm. 
YN BRESENNOL:
Cynghorwyr: Dorothy Bere, Parchedig Tom Defis, Dr Richard Edwards, Dr Dewi Evans, Baba Gama, Non Edwards, Philip Grice, Peter Hughes Griffiths, Anthony Jenkins, Alun Lenny, Kenneth Lloyd, Dr Ioan Matthews, Doug Rose, Wyn Thomas, Barry Williams 
Cyn dechrau’r cyfarfod mynegodd y Maer, ar ran y Cyngor Tref, y tristwch a deimlwyd drwy’r dref gyfan am y bachgen ifanc Cameron Carmony oedd ar goll. Cydnabyddodd ymdrechion glew y gwasanaethau argyfwng oedd yn parhau i chwilio am Cameron. 
484.
YMDDIHEURIADAU AM ABSENOLDEB 
Derbyniwyd ymddiheuriad am absenoldeb oddi wrth y Cynghorydd Alan Speake  
485.
DATGAN BUDDIANNAU 

Datganodd y Cyngh Alun Lenny fuddiant yn eitem 10(d) ar yr agenda, Materion Cynllunio, fel aelod o Bwyllgor Cynllunio Cyngor Sir Caerfyrddin.
486.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR YR 28ain o IONAWR 2015

PENDERFYNWYD llofnodi cofnodion y cyfarfod misol o’r Cyngor a gynhaliwyd ar yr 28ain o Ionawr 2015 yn gofnod cywir. 
487.
MATERION YN CODI:  

O ran cofnod 427 codwyd y mater ynglŷn â’r posibilrwydd o achos o dorri cyfrinachedd mewn perthynas â’r Clwb Bowls. Hysbyswyd y cyfarfod bod Clerc y Dref wedi gwneud ymholiadau anffurfiol ond nad oedd wedi cael unrhyw wybodaeth. Dywedodd y Cyngh P. Grice y byddai yntau yn gwneud ymholiadau ei hun ar y mater.
           PENDERFYNWYD bod y Cyngh Phil Grice yn gwneud ei ymholiadau ei hun ar y mater hwn ac adrodd yn ôl i’r Cyngor.
488.
CWESTIYNAU 

Gofynnodd y Cyngh Alun Lenny gwestiwn oedd yn gofyn am i’r Cyngor ystyried y cynnig canlynol:    
         "A fyddai’r Cyngor hwn yn gofyn i Wasanaeth Awyr Cenedlaethol yr Heddlu newid ei benderfyniad i gau canolfan hofrennydd heddlu Dyfed-Powys ym Mhen-bre, Sir Gaerfyrddin, ddydd Calan 2016".
PENDERFYNWYD bod Clerc y Dref yn ysgrifennu at Wasanaeth Awyr Cenedlaethol yr Heddlu yn unol â’r hyn a amlinellir uchod.
489.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR Y 10fed o CHWEFROR 2015
PENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 10fed o Chwefror 2015 a’u derbyn yn gofnod cywir. 

490.   
MATERION YN CODI 
(a)

Cofnod 460:  Mapio’r Fynwent yn ddigidol 
          
PENDERFYNWYD bod y Cyngor yn mynd ati i fapio’r Fynwent yn ddigidol. 

(b)
Cofnod 461:  Y Fynwent - Claddedigaethau Mwslemiaid 

Hysbysodd Clerc y Dref y cyfarfod nad oedd swyddogion y Cyngor Sir yn ymwybodol bod adroddiad wedi’i baratoi yn 2012.  
          
PENDERFYNWYD trafod y mater hwn ymhellach yn y cyfarfod nesaf o’r Pwyllgor Dibenion Cyffredinol.
(c)

Cofnod 462:  Y Fynwent – Gwaredu Cof-bethau  

Hysbysodd Clerc y Dref y cyfarfod bod mwy o wybodaeth i ddod oddi wrth Lywodraeth Cymru ar y mater hwn. 

          
PENDERFYNWYD bod y Cyngor yn aros am gyfarwyddyd Pwyllgor Ddethol Llywodraeth Cymru. 
(d)
Cofnod 465: Lansio’r Mentrau Treftadaeth Newydd a Chysgodfan Pob Tywydd 

              
PENDERFYNWYD bod Clerc y Dref yn parhau â’i ymholiadau ynglŷn â chyflenwi’r gysgodfan pob tywydd a bod lansiad ffurfiol o’r holl brosiectau i’w drefnu. 
 (e)     Cofnod 467: Adroddiad y Swyddog Gweithrediadau – Parc Penllwyn 

                         PENDERFYNWYD:
(i) na ddylid caniatáu i’r Drindod Dewi Sant chwarae ar y llain yn y dyfodol gan fod ganddynt eu cyfleusterau chwarae eu hunain;
(ii) mewn achos o dywydd gwael, y dylid cymryd pob cam rhesymol i roi gwybod i’r timau am ganslo gêmau y diwrnod blaenorol neu erbyn 10.30 fore’r gêm fan hwyraf.
491.  
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR Y 12fed o CHWEFROR 2015
PENDERFYNWYD llofnodi cofnodion y cyfarfod o’r Pwyllgor Cyllid a gynhaliwyd ar y 12fed o Chwefror 2015 a’u derbyn yn gofnod cywir.
492.
MATERION YN CODI 
(a)
Cofnod 470:  Ceisiadau am Gymorth Ariannol 

PENDERFYNWYD gwneud adolygiad o’r broses o ymdrin â cheisiadau am gymorth ariannol yn y cyfarfod nesaf o’r Pwyllgor Cyllid.
(b)       Cofnod 474:  Adolygu’r Gweithdrefnau o wneud Archwiliad Mewnol 
           PENDERFYNWYD penodi Cadeirydd ac Is-gadeirydd y Pwyllgor Cyllid a Chadeirydd y Pwyllgor Dibenion Cyffredinol i wneud yr adolygiad o’r gweithdrefnau Archwilio Mewnol (oedd ynghlwm fel Atodiad 1).
(c)       Cofnod 475: Rheoli ac Asesu Risg yn 2015/2016
           PENDERFYNWYD mabwysiadu’r Polisi Rheoli ac Asesu Risg ar gyfer 2015/16 (oedd ynghlwm fel Atodiad 2).

(d)
Cofnod 467:  Adolygu’r Gwarant Uniondeb ar gyfer 2015/16

PENDERFYNWYD bod y Cyngor yn cadw’r un gwarant uniondeb o £400,000 (pedwar can mil o bunnoedd) am y flwyddyn ariannol 2015/16. 
(e)      Cofnod 477: Adolygu’r Strategaeth Buddsoddi 
           PENDERFYNWYD bod y Cyngor yn cadw at ei strategaeth buddsoddi bresennol.

(f)        Cofnod 478: Adolygu’r Taliadau a Godir am Gladdu yn y Fynwent 
           Yn dilyn trafodaeth newidiwyd yr argymhelliad gwreiddiol o beidio â chynyddu’r taliadau am gladdu yn y fynwent. Pasiwyd argymhelliad i godi 10% ar y taliadau, a hynny o naw pleidlais o blaid a chwe phleidlais yn erbyn.            

          PENDERFYNWYD codi 10% ar y taliadau am gladdu yn y fynwent yn 2015/16.

(g)
Cofnod 479:  Adolygu’r Taliadau a Godir am Ddefnyddio Neuadd Ddinesig San Pedr a Seddi’r Neuadd 

PENDERFYNWYD codi 2.5% ar y taliadau a godir yn 2015/16. 
493.
ENWEBU SWYDDOGION AR GYFER 2015/16
(i)
Y Maer

Gwahoddodd y Maer yr Aelodau i enwebu ymgeiswyr ar gyfer swydd y Maer am y flwyddyn 2015/16.


Cynigiwyd gan y Cyngh Peter Hughes Griffiths, eiliwyd gan y Cyngh Anthony Jenkins, a PHENDERFYNWYD yn unfrydol i enwebu’r Cyngh Barry Williams yn Faer am y flwyddyn 2015/2016. Derbyniodd y Cyngh Barry Williams y swydd a diolchodd i’r Aelodau am ei enwebu. 

(ii)
Y Dirprwy Faer 

Gwahoddodd y Maer yr Aelodau i enwebu ymgeiswyr ar gyfer swydd y Dirprwy Faer am y flwyddyn 2015/16.


Cynigiwyd gan y Cyngh Alun Lenny, eiliwyd gan y Cyngh Barchedig Tom Defis, a PHENDERFYNWYD yn unfrydol i enwebu’r Cyngh Wyn Thomas yn Ddirprwy Faer am y flwyddyn 2015/2016.  Derbyniodd y Cyngh Wyn Thomas y swydd a diolchodd i’r Aelodau am ei enwebu.

(iii)
Y Siryf 

Gwahoddodd y Maer yr Aelodau i enwebu ymgeiswyr ar gyfer swydd y Siryf am y flwyddyn 2015/16.


Cynigiwyd gan y Cyngh Non Edwards, eiliwyd gan y Cyngh Dr Ioan Matthews, a PHENDERFYNWYD yn unfrydol i enwebu’r Cyngh Dorothy Bere yn Siryf am y flwyddyn 2015/2016.  Derbyniodd y Cyngh Dorothy Bere y swydd a diolchodd i’r Aelodau am ei henwebu.  

494.   Y CYFARFOD BLYNYDDOL 
(i) Dyddiad y Cyfarfod Blynyddol 
PENDERFYNWYD cadarnhau mai dyddiad y Cyfarfod Blynyddol fydd y 15fed o Fai 2015.

(ii) Derbyn Tystysgrif 
Gofynnodd y Maer, y Cyngh Arwel Lloyd, i’r Aelodau roi gwybod iddo dros yr wythnosau nesaf am unigolion sydd wedi gwneud cyfraniad amlwg i’r gymuned.

495.
GAIR O DDIOLCH I’R MAER SY’N YMDDEOL 

PENDERFYNWYD y cynigir gair o ddiolch i’r Maer sy’n Ymddeol yn y Cyfarfod Blynyddol o’r Cyngor nos Wener y 15fed o Fai 2015, gan y Cyngh Barchedig Tom Defis a’i eilio gan y Cyngh Phil Grice.

496.
MATERION CYNLLUNIO:  CEISIADAU CYFREDOL 
          Roedd tri cais newydd wedi dod i law:
          W/31605 a W/31606 – RBS (Banc y Nat West) Wynebfwrdd ac arwyddion newydd yn 59, Heol y Brenin, Caerfyrddin.
          W/31623 – Saltrock Surfwear Cyf, 15 Rhodfa Myrddin – Wynebfwrdd ac arwyddion newydd 

PENDERFYNWYD nad oedd gan y Cyngor unrhyw sylwadau i’w gwneud ar y ceisiadau uchod.
497.
MATERION PRIFFYRDD 

Nid oedd unrhyw faterion priffyrdd wedi dod i law.  
498.
MATERION TRWYDDEDU 

Roedd un cais wedi dod i law. 
           Marks and Spencer Plc,14 Heol Goch, Caerfyrddin – Gwneud newidiadau i gynllun mewnol y caffi ar y llawr cyntaf. 
           PENDERFYNWYD nad oedd gan y Cyngor unrhyw sylwadau i’w gwneud ar y cais uchod.
499.
UN LLAIS CYMRU/CYMDEITHAS CLERCOD CYNGHORAU LLEOL – DIGWYDDIAD AR Y CYD 
           Hysbyswyd yr Aelodau y cynhelir digwyddiad ar y cyd rhwng y ddau sefydliad uchod yng Ngwesty’r Metropole, Llandrindod, ar y 14eg o Fai 2015. 

           PENDERFYNWYD nodi’r mater.
500.
ORIEL MYRDDIN 

Hysbyswyd yr Aelodau bod lle gwag wedi codi ar Ymddiriedolaeth Oriel Myrddin yn sgîl ymddeoliad Catrin Howells Lloyd.
           PENDERFYNWYD penodi’r Cyngh Wyn Thomas yn Aelod y Cyngor ar Ymddiriedolaeth Oriel Myrddin.
501.
CYFETHOL AELOD NEWYDD – WARD Y DE 

Yn dilyn ymddeoliad y Cyngh Catrin Howells Lloyd, roedd lle gwag wedi codi yn Ward y De, a gan nad oedd unrhyw enwebiad wedi dod i law i lenwi’r lle gwag yn dilyn cyhoeddi’r hysbysiad angenrheidiol. Roedd y Cyngor Sir wedi cadarnhau nad oedd unrhyw gais wedi dod i law oddi wrth deg etholwr am gynnal etholiad, ac roedd yn briodol felly bod y Cyngor yn cyfethol aelod.
           Enwebwyd Mr Emlyn Schiavone gan y Cyngh Peter Hughes Griffiths i lenwi’r sedd wag yn Ward y De, a eiliwyd gan y Cyngh Alun Lenny.
           PENDERFYNWYD penodi Mr Emlyn Schiavone yn Gynghorydd i wasanaethu Ward y De.
502.
FFORWM CYSWLLT Y SIR – CYNRYCHIOLAETH 
          Ynghlwm fel Atodiad 4 oedd Cofnodion Fforwm Cyswllt y Sir a gynhaliwyd ar y 4ydd o Ragfyr 2014. Gofynnwyd i’r Aelodau ystyried enwebu aelod i gynrychioli’r Cyngor Tref.     
          PENDERFYNWYD bod y Cyngh Doug Rose i fynychu cyfarfodydd Fforwm Cyswllt y Sir fel cynrychiolydd y Cyngor Tref.
503.   Y CYNGOR SIR – TAI GWAG YN Y SECTOR PREIFAT 
          Ynghlwm fel Atodiad 5 oedd holiadur a dderbyniwyd oddi wrth y Cyngor Sir ynglŷn â thai gwag yn y sector preifat.     
          PENDERFYNWYD bod yr Aelodau sy’n dymuno llenwi’r holiadur yn anfon eu hymatebion at Glerc y Dref fydd wedyn yn anfon yr ymatebion ymlaen at y Cyngor Sir erbyn y 27ain o Fawrth 2015.
504.   TRAWS LINK CYMRU – CYFARFOD CYHOEDDUS 
           Hysbyswyd yr Aelodau bid cais wedi dod i law am gael defnyddio Neuadd Ddinesig San Pedr a chyfleusterau cyfieithu yn ddi-dâl ar gyfer cynnal cyfarfod ar y 19eg o Fawrth 2015.
           PENDERFYNWYD bod y Cyngor yn caniatáu i Traws Link Cymru ddefnyddio Neuadd Ddinesig San Pedr a chyfleusterau cyfieithu yn ddi-dâl ar gyfer cynnal cyfarfod ar y 19eg o Fawrth 2015.
505.
LLANW UCHEL – PERYGL O LIFOGYDD 
           Roedd Cyfoeth Naturiol Cymru wedi hysbysu’r Cyngor am y rhagolygon y bydd llanw eithriadol o uchel dros y chwe mis nesaf. Roedd pob Aelod wedi derbyn copi o’r cyhoeddiad.
           PENDERFYNWYD nodi’r mater.

506.    Y CYNGOR SIR – ARIANNU’R TRYDYDD SECTOR 

           Roedd hysbysiad wedi dod i law oddi wrth y Cyngor Sir (oedd ynghlwm fel Atodiad 8) yn diweddaru’r Cyngor Tref ar yr Adolygiad ar Ariannu’r Trydydd Sector sydd â’r nod o glustnodi gwasanaethau ar gyfer cydweithio yn y dyfodol â chynghorau lleol a sefydliadau eraill y trydydd sector. Rhoddwyd manylion cysylltu â gwefan lle gallai’r Aelodau gael golwg ar y manylion.
          PENDERFYNWYD nodi’r mater.

507.   Heddlu Dyfed Powys – Cyflwyniad ar Seiberdroseddu 
           Roedd Plismona yn y Gymdogaeth wedi trefnu gwneud cyflwyniad ar Seiberdroseddu ar yr 20fed o Chwefror 2015.
           PENDERFYNWYD nodi’r mater.

508.    RHODD TRYWEL SEREMONÏOL 
           Roedd y Cyngor wedi cael cynnig y drywel seremonïol a ddefnyddiwyd gan y Maer John Jenkins fis Mawrth 1946 ar yr achlysur seremonïol o osod y garreg sylfaen ar gyfer ystâd dai Park Hall. Roedd y rhoddwr o Sanclêr yn berthynas o bell i’r Faeres ar y pryd.    
           PENDERFYNWYD cael cyflwyniad yn ystod seremoni urddo’r Maer ar y 15fed o Fai 2015.

509.    ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 

Nodwyd rhestr y Maer o’r digwyddiadau a fynychodd yn ystod y mis, a ddosbarthwyd fel Atodiad 9.

510.
EITHRIO’R CYHOEDD A’R WASG 
           PENDERFYNWYD yn unol â Deddf Cyrff Cyhoeddus (Mynediad i Gyfarfodydd) 1960 bod y cyhoedd a’r wasg yn cael eu heithrio o’r cyfarfod oherwydd natur gyfrinachol y busnes oedd i’w drafod. 

511.
CADARNHAU A LLOFNODI COFNODION Y CYFARFOD O’R PWYLLGOR RHEOLI A GYNHALIWYD AR 9 CHWEFROR 2015

PENDERFYNWYD llofnodi cofnodion y cyfarfod o’r Pwyllgor Rheoli a gynhaliwyd ar y 9fed o Chwefror 2015, a’u derbyn yn gofnod cywir.
512.
MATERION YN CODI 
(a)
Cofnod 450:  Argymhellion Is-Bwyllgor 

Bu trafodaeth hir ar y gweithdrefnau presennol, oedd wedi bodoli ers nifer o flynyddoedd, o ran y modd y caiff materion staff eu datrys.  
           PENDERFYNWYD bod Clerc y Dref yn cymryd amser i ffwrdd o’r gwaith yn lle’r oriau ychwanegol a weithiwyd ganddo.
(b)
Cofnod 451:  Amserlen ar gyfer y Broses o Hysbysebu a Phenodi Clerc y Dref 
                     Amlinellodd y Cyngh Doug Rose yr amserlen ar gyfer penodi Clerc y Dref. 



PENDERFYNWYD nodi’r amserlen a amlinellwyd. 
(c)       Cofnod 452: Adolygu’r Drefn Rheoli  
           Hysbyswyd yr Aelodau y cynhelir cyfarfod o’r Pwyllgor Rheoli ar y 4ydd o Fawrth 2015 i drafod ymhellach y gwaith o Adolygu’r Drefn Rheoli.
           
PENDERFYNWYD nodi’r uchod. 
513.    Dr.Mz - TREFNIADAU AT Y DYFODOL
           Dywedodd y Cyngh Peter Hughes Griffiths wrth y cyfarfod ei fod wedi mynychu Cyfarfod ar Gyllideb y Cyngor Sir lle cynhaliwyd trafodaethau ar Wasanaeth Ieuenctid y Sir. Er bod gwybodaeth bellach i’w chyflwyno a rhagor o drafodaethau i’w cynnal, roedd posibilrwydd cryf y byddai canlyniad ffafriol o ran Dr.Mz. 
PENDERFYNWYD nodi’r uchod. 

Daeth y cyfarfod i ben am 9.34 pm.  


